
Қазіргі жастар  
мемлекетіміздің  әр  саласында  
қызмет  етеді. Заман  талабына  
қарай  олардың  тәрбиелігіне,  
әдептілігіне  көңіл  бөлуде  
тәрбиелік  жұмыстар 
жүргізіледі. 

Әрине оның бәрі дұрыс. Қоғамдағы 
жастардың   дәстүрлі, рухани  тәрбиесінсіз 
жетістіктерге  жетуі  мүмкін емес 
екендігіне  күннен-күнге көзіміз жетуде. 
Қоғамдағы халықпен жұмыс жүргізуде 
мемлекеттік қызметкер өзінің әдептілігімен, 
тәрбиелігімен, білімділігімен, кәсібилігімен, 
сауаттылығымен, жоғары мәдениеттілігімен 
ерекшелене  алуы  ауадай  қажет.

 Ал,  сол  жас  қызметкерлердің 
халқымыздың  ұлы   ақыны  Абайдың  
кім екенін  білгендері  және   оның  
шығармашылығын, қара  сөздерін  оқыса,  
өздерінің беделін өсірері  сөзсіз. Біздің дана 
ақынымызды  бүкіл  әлемнің  азаматтары   
біледі  десем  артық  айтпаған  болармын. 
Әсіресе Абай ақынымызды Франция 
жастары жақсы  біледі екен. 

Абай  халқымыздың  тарихи  көшін  ілгері  
бастаған  ұлт  әдебиетінің  классигі, әдеби  
тілінің  негізін  салушы. Ақынның  даналығы 
- данышпандық  ойлары мен парасатты  
сөздерінде.  Ақынның  әрбір сөзімен жақсы  
қасиеттерге бәріміз  тәрбиелендік.  Жастарға 
артында бай  мұра  қалдырды  десек 
те  болады.   Пушкин мен Лермонтовтың  
өлеңдерін  қазақ  тіліне аударған ақын. 

Ақын - аударма жасағанда,  қазақ тілінің  
ең  бай  тіл екенін  дәлелдепте кетті. Гете 
былай жазса: 

    Wandrers NachtIied
     Uber aIIen GipfeIn
     Ist Ruh;
     In aIIen WipfeIn
     Spurest  du
     Kaum  einen Hauch
     Die VogeIein schweigen im WaIde;
     Warte nur, baIde
     Ruhest du auch

Лермонтов: 
Горные  вершины 
Спят во тьме ночной
Тихие долины 
Полны свежей  мглой;
Не пылит дорога 
Не дрожат листы..
Подожди немного, 

Отдохнешь и ты,- 
Абай  ақынның  аудармасы:
Қараңғы  түнде  тау қалғып,
Ұйқыға кетер балбырап.
Даланы жым-жырт дел-сал  ғып,
Түн  басады салбырап.
Шаң шығармас жолдағы,
Сілкіне алмас жапырақ.
Тыншығарсың  сен-дағы,
Сабыр  қыласың  азырақ. 
Абай  ақынның  кез келген  өлеңін  оқысаңыз  

ерекше,  көбіне  адамды  мәдениеттілікке,  
әдептілікке,  намыстылыққа,  білімділікке,   
көзіміздің  ашық  болуына  тәрбиелейді. Бір  
өлеңінің  сөзінде  өзінен кейінгі  ұрпаққа  
айтқаны:   Білімдіден  шыққан  сөз,

 Талаптыға  болсын  кез.
 Нұрын,  сырын  көруге,
 Көкірегіңде  болсын  көз - дейді. 
Жастардың болашақтағы өмірге 

ұмтылуына себепші, шешен және  заманға  
сай сөйлеуге, оның тілінің әсерлі, сауатты  
болуына ақынның  әр  өлеңі  ықпал  
болады. 

Мақсұтым - тіл ұстартып, өнер  шашпақ,
Наданнан  көзін қойып, көңіл ашпақ.
Үлгі алсын деймін ойлы жас жігіттер,
Думан-сауық ойда жоқ  әуел баста-ақ.
Қазіргі заманда технологиямыз дамып 

тұрған заман. Жастардың  интернет,  
ұялы телефондарға  қызығушылығы  
артып келе жатқан кезең  болып  тұр. 
Сол ұялы  телефондарында ә і ң ғ ү ұ 
қ ө һ дыбыстарын  жүктемей  жазылған  
пікірлерді де көріп қаламыз.  Кітап оқуды  
жақсы  көретін  жастарымызда  баршылық. 
Кез  келген  жастардан  Абайды  зерттеген  
академик кім? - деп сұрасаң тұңғиық ойға 
кетіп, жауап  бере  алмайтындарыда бар 
екені жасырын  емес.  Жастар  жан - жақты  
болуы үшін,  Абай  ақынымыздың өсиет етіп  
тастап кеткен еңбектерін оқулары  керек, 
оның  берер  тәлімі  зор деуге  болады.  
Абай  ақын  сенген  жастар оның  ақындық 
еңбегін, тарихын алға қойған, бағалаған, 
насихаттаған, шығармашылық тұрғыдан 
зерттеген, абайтанудың негізін  қалаушы 
академик, атақты жазушы Мұхтар Әуезов 
екенін еш ұмытпаулары керек. 

Абай ақынның - ақындық кітапханасының  
жайы мен  көлемі туралы  үкілі  пікір  ұшқынын  
ең  алдымен  Ә. Бөкейханов  тастаған  екен.  
Ал осы дәстүрді  жалғастырып, ары  қарай  
дамытқан  академик  М.Әуезов  болған.

Қазіргі жастардың  бетін  кітап оқуға  
бұруымыз  керек.  Жазу жазбай,  кітап  
оқымай, тіл білуіміз, шеберлі  сөйлеуіміз  
мүмкін емес.  

Сол кезде  жас  ұрпаққа  Абай: 
Пайда  ойлама, ар ойла,
Талап қыл артық білуге, 
Артық   ғылым  кітапта,
Ерінбей  оқып көруге - деген екен. 
Абай  ақын  өз  халқын  өте  жақсы  

көрген,  олардың  әр қайсысының  көзінің 
ашық болуын қалаған, өзгеден мәдениетінің 
жақсысын алуды  ұсынады.  Өз  халқының  
дамуына қиянат болып  жүрген « Өсек, 
өтірік, еріншектік пен  салғырттық» сияқты 
жастардың   мінездерін  аяусыз сынға  
да  алған.  Ақынның  мақсаты халқының, 
жастардың жалқау болмауына, алға 
жылжуына ақыл- парасаттылығымен 
өзінің  өлең  жолдарында  ақылын  айтып  
отрыған. 

Осы  жерде: 
Әсемпаз болма  әр неге,
Өнерпаз болсаң , арқалан.
Сен де  - бір-кірпіш дүниеге,
Кетігін  тап та, бар қалан!
Қайрат пен ақыл  жол табар,
Қашқанға да  қуғанға.
Әділет, шапқат кімде бар, 
Сол жарасар туғанға.
Бастапқы екеу соңғысыз, 
Біте қалса қазаққа,
Алдың- жалын, артың  -мұз,
Барар едің қай жаққа?
Пайданы  көрсең бас ұрып,
Мақтанды іздеп, қайғы алма.
Мініңді  ұрлап жасырып,
Майданға  түспей  бәйгі  алма.
Өзіңде  бармен  көзге  ұрып, 
Артылам деме өзгеден.
Күндестігін  қоздырып,
Азапқа  қалма  езбеден.
Ақырын  жүріп, анық бас,
Еңбегің кетпес далаға.
Ұстаздық қылған  жалықпас. 
Үйретуден  балаға. 
Міне ұрпақ  тәрбиесінің  ғажайып  үлгісін  

өз  өлең  шумақтарымен  жеткізе  білген 
ақын, нағыз дана, ғұлама екенін  байқадық. 
Сол кезде  ақынның философиялық, 
психологиялық және педагогикалық 
көзқарасының  артықшылдығында  
байқаймыз.  Адамды жоғары  қасиетке 
жеткізетін  білім мен  ғылым, ал білім мен  
ғылымның негізігі  кілті - ол ТІЛ.  Ақын Абай  
- ана тілін, араб, парсы, шағатай  тілін т.б. 
жақсы  білген ақын. 

Абайдың 45  қара сөздерінің  өзі  
тәрбиелік  өсиеттен  туындағанын  оқып  
шықсаңыз ғана білесіз. Мысалы: Абай  
өзінің 11 қара сөзінде адам болу, жарым 
адам, толық адам, адамның  адамдығы, 

адамшылдық ұғымдарға  талдау  бере  
отырып, «адам» түсінігіне « Қашан  бір  
бала  ғылым, білімді махаббатпен көксерлік 
болса, сонда  ғана   оның  аты адам 
болады» деп  анықтап  айтады.  Жастарға  
«Жақсы  киініп  жақсы адам болам  деме,  
жақсы  адам  болып  барып,  жақсы  киін» 
деген  сөздерінің  өзінде  қаншалықты  мән  
жатыр?

Ақын  жастардың  бойынан   адамдыққа  
жат қылықтардан  аулақ  жүруін  айтып 
отырған:

Бес нәрседен  қашық бол,
Бес нәрсеге асық бол,
Адам  болам десеңіз - деп талап, еңбек, 

терең ой, қанағат, рақым бес  шартқа  
жататындығын  нақтылап  көрсетеді. 

  Әрине  қазіргі  жастарымыз  тілді  
білгенде  ғана  әдебиеттегі  осыншама  
байлықтың  барын  біледі.  Абайды  оқыған  
азамат  ешқашан  білімсіз,  жаман қылықты,  
жалқау  болмайды.   Абайдың  әр  сөзі  
жастарды  білімділікке,  жан-жақтылыққа, 
парасаттылыққа, рухани байлыққа  
бағыттайтыны  сөзсіз. Жастар,  Абайды  
танытқан  М. Әуезов  екенін  ұмытпағандары  
жөн  және  Абай  туралы  жазған еңбектерін 
оқығанда  ғана  тілге  деген,  әдебиетке  
деген  сүйіспеншілігі  дамып,  өздерін  зиялы 
(интеллигентті)  жастар  қатарында  көре  
алатынына  сенемін. Қазіргі  жастардың  
Абай  өлеңдерін  оқып, жаттап  алса,  ол өзін  
жақсы  қасиеттерге өзгертуге тырысатыны  
сөзсіз.  Бар уақытын текке  кетірмей  бай  
мұрасы  бар  кітаптарға  көңіл  бөлгенде,  ой  
өрісі  кеңейіп,  адамдармен  араласқанда  
өзін сенімді, ашық, сауатты  екенін  көрсете  
біледі. 

 Кез келген  жастардан  соңғы  
рет қандай  кітап  оқыдыңыз деп  сұрай  
қалсаң,  қынжылып  жауап  беретіндері  де  
кездесетіні  жасырын емес. Қазіргі  заманның  
ақын  жазушыларының  кітаптарынан 
да жақсы  дүниелерді  табуға  болады. 
Кітап деген ол ең қымбат мұра деуге 
болады.  Адам оқымаса, жазбаса, тұнығып,  
жабылып,  дүниенің  әсемдігін  көре алмай  
қалады  деуге   болады.  Автобустарда,  
аялдамаларда кітап  оқып  отырған  жастар  
көбейсе  екен  дейміз. Кітапты  көп  оқыған  
адам - рухани  азығы  мол  адам  болары  
сөзсіз! 

Г. ДОСТОЯРОВА,
Қазақстан Республикасы ІІМ

Оқу орталығының (Қостанай қ.) 
Мемлекеттік тіл  және  ақпарат

тобының инспекторы 

23 караша 2017 ж.

«Бұқаралық ақпарат 
құралдары – халықтың 
көзі, құлағы һәм тілі» деп 
Алаш қайраткері, ақын 
А. Байтұрсынов айтып 
кеткендей халық үшін, 
қырағы көрермендер 
үшін аянбай жұмыс жасау 
ұстанымын басшылыққа 
алған БАҚ-тың негізгі 
және басты қызметі – 
заманауи дүние жасау 
болып табылады.

Бұл заманауи дүниенің басты 
талабы – сауатты журналистер мен 
креативті іс-шаралар. Тәуекелге бел 
буып, алғашқы қадам жасау арқылы 
қол жеткізген толағай табыстары 
мен шеберліктерінің жемісін бүгінде 
«Qostanai,» телеарнасы көруде. 
Қостанай облыстық филиалы 
телевизия хабарларын тұңғыш рет 
1991 жылы 1 ақпанда Қостанай 
қаласында бастады. Ал бұрын 1989 
жылы Қаз КСР Телевизия және 
радиохабарларын тарату жөніндегі 
мемлекеттік комитетінің Қостанай 
облыстық теледидарын ашу туралы 
арнайы шешімі қабылданған. 
Осыдан кейін қызу дайындық 

жүргізілді. Еліміз тәуілсіздік 
алғаннан кейін Қазақстан 
т е л е а р н а с ы н д а ғ ы 
барлық хабарлар 100% 
қазақ тілінде таратыла 
бастады. Телеарна елмен 
бірге өзгеруде. Міне, 
бүгін телеарнаның атауы 
өзгеріп, Елбасымыздың 
2017 жылғы «Болашаққа 
бағдар: рухани жаңғыру» 
атты мақаласы негізінде 
латын әріптерімен 
таңбаланатын болады. 
Телеарнаның тек сырт 
келбеті ғана емес, 
сонымен қатар ішкі 
мәні мен мазмұны да 
заманға сай өзгереді. Телеарнаға 
айтарлық өзгерістер енгізу, бұл 
әрине тәуекелді, қажетті шешім. 
Ұлттық арнада телехабарды 
жасап, эфирге шығаруға кәсіптік 
шеберлігі мен шығармашылық күш-
қуатын жұмсайтын өз ісінің асқан 
шеберлері, жауапкершілігі мол, 
білікті, майталман мамандар жемісті 
еңбек етуде. «Қазақстан-Қостанай» 
телеарнасы – рухани азығы мол, 
сондай-ақ Қазақстанның ішінде 
отау болып отырған, көрермен сүйіп 
көретін арналардың бірі. Ұлттық 
арна өзінің шығармашылық жолында 

өнер мен мәдениетті сабақтастыра 
білді. 

Жаңа маусымның 
тұсаукесер рәсімі Е. Өмірзақов 
атындағы Қостанай облыстық 
филармониясында өткізілді. 
Айтулы іс-шара басталар 
алдында телеарнаның тарихы, 
оның мақсаттары мен міндеттері 
жайлы бейнеролик көрсетілді. 
Жалпы телеарнаның мақсатына 
келер болсақ, мемлекетіміздің 
идеологиялық саясатын, шоқтығы 
биік хабарларын халқымызға, 
телекөрермендерімізге байсалды 
түрде жеткізу, бағдарламаларды 
эфирден тарату, соның нәтижесінде 

көрермендердің көңілінен 
шығу, салмақты ой 
салу. Жаңа маусым 
т ұ с а у к е с е р і н д е 
әріптестерін құттықтау 
үшін жергілікті БАҚ бас 
редакторлары, қалалық 
және облыстық әкімшілік 
өкілдері және қадірменді 
қонақтар келді. Халық 
ақыны Әсия Беркенова 
Елбасы Нұрсұлтан 
Әбішұлы Назарбаевтың 
«Болашаққа бағдар: 
рухани жаңғыру» 
атты бағдарламалық 
мақаласы негізінде кештің 
қадірменді қонақтарына 

өз қаламынан туған, жүрекжарды, 
толғандырарлық өлең шумақтарын 
сыйлады. 

2017 жылдың 10 қарашасында 
Е. Өмірзақов атындағы Қостанай 
облыстық филармониясында өткен 
телеарнаның жаңа маусымдық 
тұсаукесеріне Қазақстан 
Республикасы Ішкі істер министрлігі 
Шырақбек Қабылбаев атындағы 
Қостанай академиясы да белсене 
ат салысты. Академия бастығы, 
профессор, заң ғылымдарының 
кандидаты, полиция генерал-
майоры М.А. Қызылов мерекелік 

іс-шараның сыйлы қонағы болды. 
М.А. Қызылов Ұлттық арнаны, 
осы ауқымды іс-шараға жиналған 
көрермен қауымды шын жүректен 
құттықтап, еңбек жолында, Ұлттық 
арнаның жаңа маусымында жаңа 
табыстар мен шығармашылық өрлеу 
тілеп, «Qostanai,»  телеарнасы 
директорының орынбасары Күлтай 
Әбдірахманованы Ш. Қабылбаев 
атындағы төсбелгімен марапаттады. 
Оқу орнымыздың курсанттары 
мерекелік концертте көрермен 
көңілінен шығарлықтай қатысты. 
Қостанай академиясы ұжымы 
атынан домбыра ансамблі күй 
атасы - Қазанғаптың «Құс қайтару» 
атты тамаша күйін орындап берді, 
сондай-ақ еліміздің мәдениет 
қайраткері Қ. Деріпсалдиннің 
орындауында  «Қостанай» атты 
ән жиналған көрермендерге тарту 
етілді. Қостанай Ұлттық арнасы 
Қазақстан Республикасы Ішкі істер 
министрлігі Шырақбек Қабылбаев 
атындағы Қостанай академиясына 
өздерінің алғыстарын білдірді. 

Мейрам ОСПАНОВ,
Эльмира КАНАЧИНА,

ҚР ІІМ Қостанай 
академиясының баспасөз 

қызметі 

«Qostanai,» телеарнасы жаңа маусымының тұсаукесері 

Абай  мұрасы  -  жастар  тәрбиесінің  негізі

Т   рТіп  ж   не     y   ы

13-бет

Тыңдаушыларымызды өз Отанының 
бостандығы мен тәуелсіздігін қорғауға, 
Отанды сүюге, туған еліне, жеріне деген 
сүйіспеншілігін арттыруға, әсемдікке, 
жауапкершілікке, елге, жерге деген 
патриоттық сезімдерін оятуға, елінің 
мұрасын жалғастырушы азамат болуға 
тәрбиелеу – біздің басты мақсатымыз.

Осы мақсатта түрлі іс-шаралар өткізуді 
біздің Оқу орнымыз дәстүрге айналдырған. 
Соның бір мысалы, Қазақстан Республикасы 
ІІМ Оқу орталығының 1, 2, 3, 4-взвод 
тағылымдамашыларымен бірге взвод жетекшілері: 
әлеуметтік және жалпы құқықтық пәндер циклының 
оқытушысы полиция подполковнигі А. Медібаева, 
кәсіби даярлық пәндер циклының оқытушысы 
полиция майоры Б. Ілияс, әскери пәндер және 
дене шынықтыру даярлығы циклының оқытушысы 
полиция майоры                        В. Евдокименко, 
криминалистика және арнайы техника циклының 
оқытушысы полиция аға лейтенанты Ш. 
Жиеншенованың Қостанай облысы ІІД-нің 
«Милиция даңқы» музейіне баруы.

Қостанай облысының ІІД «Милиция даңқы» 
музейінің жетекшісі отставкадағы ішкі қызмет 
подполковнигі П. Щедрин саяхатын соғыс 
жылдары және қызметтік міндетін атқару 

барысында қаза тапқан қызметкерлердің 
ескерткішінен бастады. Онда Кеңес Одағының 
Батыры       В. Афанасьев пен милиция генерал-
майоры С. Бәкіровтің есімдері мәңгілікке 
жазылған. Аталмыш ескерткіш бүгіндері Қостанай 
облысының тарихи әрі мәдени нысаны болып 
табылады. ІІМ Еңбегі сіңген қызметкер, Қазақ 
ССР Еңбегі сіңген заңгер, ҰОС-ның ардагері 
және Еңбек Ері, Қостанай қаласының Құрметті 
азаматы, милиция генерал-майоры С. Бәкіровтің 
құрметіне        2015 жылғы 7 мамырда «Солдаттан 
генералға дейін» атаумен стенд ашылды. 

Музей директоры П. Щедрин милиция 
генерал-майоры     С. Бәкіровтің өмір 
жолымен арнайы алғашқы оқыту курс 
тағылымдамашыларын таныстырды. Милиция 
генерал-майоры С. Бәкіровке арналған 
тақтайшаға фотосуреттері орналастырылған 
және атқарған жұмыстары жөнінде баяндайтын 
материалдар мен құжаттар да аз емес. Мұның 
сыртында,  1993 жылғы        31 мамырда милиция 
генерал-майоры С. Бәкіровтің есімімен аталған 
«Дзержинец» лагері де бар. 

«Милиция даңқы» музей-бөлмесі Қостанай 
милиция ардагерлерінің бастамасымен 
құрылған. Онда негізгі және қосымша екі 
жарым мыңнан астам жәдігер қоры бар, бұл 
қор заманауи құжаттармен және жәдігерлермен 

үнемі толықтырылуда. Қостанай милициясы-
полициясы қызметкерлерінің жұмысында 
айшықты із қалдырған адамдар туралы жаңа 
материалдар пайда болуда. 

2011 жылы 22 сәуірде бір зал музейдің 
40 жылдығына «Қостанай полициясы құқық 
тәртібі және заңдылық күзетінде» атауымен 
безендірілді. «Милиция даңқы» иузейінің 
заманауи дизаин жасалған, көрме аумағы    400 
шаршы метр. Музейдің екінші көрме залында 
«Қазақстан Республикасының Тәуелсіздігі», «90-
жылдар», «2000-жылдар», «Қызмет: күндер мен 
түндер», «Құқық тәртібі күзетінде», «Әрқашанда 
қызметте», «Міндет пен абыройдың адамдары», 
«Мәңгілік есте тұтамыз», «Қостанай облысының 
ІІБ бастықтары», «КСРО ІІМ еңбек сіңірген 
қызметкерлері», «Музей тарихының белестері» 
экспозициялары берілген.

Тағылымдамашылар Қостанай облысы ІІД-
нің «Милиция даңқы иузейіне барып жақсы әсер 
алып қайтты. Музей директоры     П. Щедринге 
алғысымызды білдіреміз.

Мереке ҒАлИЕВА,
ҚР ІІМ Оқу орнының (Қостанай қ.) 

Криминалистика және 
арнайы техника циклының бастығы 

полиция майоры

Қостанай облысының 
кәмелетке толмағандар ісі 
жөніндегі мамандандырылған 
ауданаралық соты ҚР ҚК 106-
бабы 2-бөлігі 11-тармағы 
(жасөспірім денсаулығына 
қасақана ауыр зиян келтiру) 
бойынша айыпталған  19 
жастағы Арзу Гаджиевке 
қатысты сот үкімін шығарды.  

Еске салсақ, 2016 жылдың 
4 маусымында сағат 21.00 
шамасында кәмелеттік жасқа 
толмаған А.Гаджиев қылмыс 
құралы ретінде  пневматикалық 
тапаншаны пайдаланып, қаруды  
кәмелеттік жасқа толмаған 
Б-ның басына бағыттаған. Өзінің 
қылмыстық әрекетін аяғына дейін 
жеткізбек болған сотталушы 
тапаншадан оқ атып, кәмелетке 

толмаған жәбірленушінің сол көзін 
жарақаттаған.

Оқиға салдарынан жәбірленуші 
Б. көзіне оқ кіріп, ауыр жарақат 
алған.

Сот үкімімен А.Гаджиев 
қылмыстық істе айыпты деп танылып, 
оған 5 жыл 6 айға бас бостандығынан 
айыру жазасы тағайындалды. 
Ол қылмыстық-атқару жүйесінің 
орташа қауіпсіз мекемесінде 

жазасын өтейтін болды.  Сонымен 
қатар, сотталушыдан жәбірленуші 
пайдасына 2 млн. 72 мың теңге 
материалдық және 1,5 млн. теңге 
моральдық залал өндірілді.

Сот үкімі заңды күшіне енген 
жоқ.

Қостанай облыстық 
сотының 

баспасөз қызметі

Жақында Қазақстан 
Республикасы Ішкі істер 
министрлігі Шырақбек 
Қабылбаев атындағы 
Қостанай академиясының 
дәріс залында 1-3 курс 
жеке құрамына Тәрбие 
жұмысы бөлімі мен курс 
б а с ш ы л ы қ т а р ы н ы ң 
ұйымдастыруымен Елбасы 
Нұрсұлтан Әбішұлы 
Назарбаевтың «Болашаққа 
бағдар: рухани жаңғыру» атты 
бағдарламалық мақаласының 
негізінде бейнеролик 
көрсетілді. 

Бұл бейнероликте 
Елбасымыздың мақаласында 
көтерген сананы жаңғырту, ұлттық 
болмыс, ұлттық, рухани код, 
Қазақстанның игілігіне жарату 
жолындағы мақсат-мүдделер 
туралы ауқымды да өзекті 
мәселелер қарастырылды. Ел 
Президенті Қазақстан үшін қайта 
түлеудің айырықша маңызды 
екі үдерісі – саяси реформа мен 
экономикалық жаңғыруды қолға 
ала отырып, біртұтас Ұлт болу 
үшін болашаққа қалай қадам 
басатынын және бұқаралық сананы 
қалай өзгертетіні жөнінде алысты 
болжайтын көзқарастарымен, 
жоспарларымен  бөліскен бұл 
мақала бірінші кезекте әрбір 

адамның дүниетанымын, ой-
санасын жаңғыртудан басталады.

Қазақстанның гуманитарлық 
білім жолындағы қол 
жеткізген жетістіктері, 
Елбасымыздың «Қазақстан – 
2050» стартегиясының жаңа 
бағдарламасын жүзеге асыру 
жолындағы негізгі бағыттары, 
сондай-ақ бүкіләлемдік, жаһандық 
экологиялық мәселелер аталып 
өтті. Бүгінгі күні еліміз жаңа 
дәуір есігін ашқалы тұр. Бұл 
дәуірді инновациялар дәуірі, 
ғаламат жаңалықтар ашу немесе 
технологиялық жетілу дәуірі 
десек те болады. Саясат пен 

экономиканы модернизациялау 
маңызы өте зор. Алайда осы 
жаңғырудың маңызы әрбір 
адамға байланысты, ол үшін 
ең алдымен айтып кеткендей 
адамдардың санасын, олардың 
дүниетанымын өзгерту қажет. 
Сондықтан бұл дәуірде өмір 
сүру үшін жоғары деңгейдегі 
кәсіби біліктілікке ие білімді 
қызметкерлермен қарулану керек. 
Жалпы бұл серпін экономикалық 
немесе басқа да көрсеткіштерді 
көтерумен шектелмейді, енді 
ойлау модернизациясы, өмір сүру 
дағдысын модернизациялау, сана 
модернизациясын дамыту іске 

асырылады. Елімізді алға жетелеу 
ой-санасы жаңашылдыққа икемді, 
өзгерістерге бейім, темірдей 
тәртіпке ие, әрі өз-өзін үнемі 
жетілдіріп отыратын, өз елінің 
тарихы мен мәдениетін жетік 
білетін, оны құрметтейтін, әлемді 
жақсылыққа бастар күш-қуатқа 
толы бүгінгі жастар қолында.  
Дамушы елімізге батыл да білімді, 
шұғыл шешім қабылдай алатын, 
заңи тұрғыдан кәсіби мамандар 
қажет. Олар бүгінгі мектеп 
оқушылары мен студенттер болып 
табылады.

Осылайша, Үшінші 
жаңғыртудың алға қойған 
мақсатын ұғындыру, болашақта 
еліміздің дамуына қандай үлес 
қоса алатынымыз жайлы, сондай-
ақ курсанттардың бойындағы 
нағыз, шынайы патриоттық 
сезімді тәрбиелеу мақсатында, 
біліміне іскерлігі сай жастардың 
қолынан келетін істер жайлы, 
болашаққа жасар қадамның 
маңызды жоспарларын ұсынған 
бұл бейнероликтің тәрбиелік мәні 
мен мағынасы курсанттар үшін 
өте зор болды.

Э. КАНАЧИНА,
ҚР ІІМ Қостанай 

академиясы баспасөз 
қызметінің мүшесі  2- курс 

курсанты

Ашық есік күнінен 
алған әсерім 

Жақында  Қазақстан Республикасы ІІМ 
Шырақбек Қабылбаев  атындағы  Қостанай 
академиясында «Ашық есік» күні өткізілді. 
Осы шарадан алған өзімнің әсерімді 
білдіргім келеді. 

Мені болашақта заңгер болатындығымнан, 
Қазақстан Республикасы ІІМ  Шырақбек 
Қабылбаев  атындағы  Қостанай академиясы 
бойынша  экскурсия қатты  қызықтырды. 
Академия  аумағында   Шырақбек Қабылбаевқа 
арналған ескерткіш орнатылған, ол кісі Қазақ 
КСР Ішкі істер министрі болған. 

Спорт залына өттік, онда бізге жауынгерлік 
күрес тәсілдерін  көрсеткендерін көргенде, 
қызығасың және тұла бойыңды рухани  әсер 
билейді екен. Қазақстан Республикасы 
ІІМ музейіне кірдік, онда Көшбасшы 
Н.Назарбаевтың қолымен жазған жазбасын 
көруім де маған қатты әсер берді

 Ал, басқа кабинетке кіргенімізде, біздер 
әртүрлі  қаруларды көрдік, ол қарулар туралы  
анықтап тұрып түсіндірілді. Акті залында 
Академияның бастығы генерал М.Қызыловпен 
кездестік. Осы экскурсиядағы мен үшін 
ең  жағымды сәт осы болды, себебі жақсы 
және жаныңа жақсы  әсер беретін  адаммен  
кездесу әр студенттің арманы. Ол кісіні көрген 
сәттен, өз бойыңда  патриоттылық, құрмет  
пайда болады екен. Менің ойымша, осы 
академияның әр курсанты осындай генералды 
мақтан етулері  керек. Ол кісі иығында  үлкен 
жұлдызы бар генерал, бірақ  өзінің  қарапайым 
ұстамдылығымен, ақ көңіл қасиеттерімен 
ерекшеленеді екен. Менің  байқағаным, 
біз сияқты  қарапайым студенттермен 
әңгімелескенде бұрыннан таныс дос сияқты, 
сонымен қатар әзілдеп, күліп сөйлескені жақсы  
әсер берді. Құқық қорғау органының әрбір 
қызметкері сол кісіден үлгі алу керек деген ой 
туындайды.  Ол кісі өзінің танысу сөзінде,  қазақ 
тілінде және орыс  тілінде  білімділігін көрсетті. 
Шындығын айтсам, басшы  осы  қасиеттерімен-
ақ адамды  өзіне  тартады, осындай кісінің  
академияны басқарғанын мақтан етемін. 
Академия қабырғасында  болғаныма  өте қатты 
қуандым және  көп  әсер алдым. 

Дамира ДОСТОЯРОВА,
Қостанай  Гумманитарлық колледжі 

      құқықтану факультетінің 
2-курс студенті

Кең көлемді акция
Қостанай ст. ІІЖб Тобыл 

станциясындағы желілік полиция 
бөлімшесінің қызметкерлері жақында 
арнайы ұйымдастырушылық іс-
шараларын өткізді.

Аталған іс-шара көлік полициясы имиджін 
арттыру, сондай-ақ, ҚР ІІМ Көліктегі ІІД-нің 
2017 жылға арналған ұйымдастырушылық 
және практикалық іс-шаралар жоспарының 
тармақтарын орындау үшін тәртіпсіздік пен 
құқық бұзушылыққа «мүлдем төзбеушілік» 
қағидатын қамтамасыз ету мақсатында 
өткізілді.

Акцияның негізгі мақсаты - азаматтардың 
құқықтық санасы мен мәдениетін арттыру, 
халықтың арасында тәртіпсіздікке және ұсақ 
құқық бұзушылыққа «мүлдем төзбеушілік» 
қағидатын қалыптастыру, сондай-ақ 
қоғамдық тәртіп пен азаматтардың 
тыныштығына әсер ететін ұсақ құқық 
бұзушылықтарды ескертуге және анықтауға 
бағытталған.

Осындай жоспарлы іс-шаралар 
өткізу аясында ағымдағы жылғы 07 
қарашада Қазақстан Республикасының 
көші-қон заңнамасын бұзған Ресей 
Федерациясының азаматы Ш. Таран 
аудандық сотының қаулысы бойынша ҚР 
Әкімшілік құқық бұзушылықтар кодексінің 
517-бабының 4-тармағы бойынша әкімшлік 
жауапкершілікке тартылып, 2-кі күнге 
әкімшілік қамауға алынды. 

Д. ӨТЕГЕНОВ,
Тобыл ст. ЖПб бастығы
полиция аға лейтенанты

23 караша 2017 ж.

«Рухани жаңғыру»  
аясында ұйымдастырылған тәрбие жұмысы

Музейден көп жайларға қанықтық

Жасөспірім қызды көзінен атқан


